
Ürək odu – göz işığı
Unudulmaz müəllimim, akademik  

Zərifə xanım Əliyevanın əziz xatirəsinə…

 z tutu uyla bu arl la ü ayisə lunas  iki ru i- ü əddəs 
tan y ra : örək ə urani- əri  Bu sözün  arl n bütün canl larda 
ücü, anla  eynidir  Bala-ö lad y lunda, dünyaya ətirdiyinin y lunda 
əyat ndan belə keç ək üdrəti  Mütlə  ə əbbətin bir nü unəsi  əlin 

etira  edək ki, bu an yaddaş ndan ələn ə əbbətin də dərəcələri lur, 
belə deyək ki, da a böyükləri, nə ən ləri lur  ə bu nə ən  isslər, 
se ilər zəri  analar z n əlbində lur  nalar ö ladlar n  laylalarla, 
bayat larla şay rlar  ladlar analar n  na  ə ər abbarl  şeiriylə  

Zərifə xanım haqqında bir Ana kimi 
danışanda öz müşahidələrimdən başqa, 
xatirəsi həmişə mənə əziz olan iki gözəl 
insanın – müəllimlərimin sözləri yada dü-
şür. Professor Zəhra xanım Quliyeva və 
dosent Ləzifə xanım Əliyevanın (Ləzifə 
xanım Zərifə xanımın böyük bacısı idi). 
Onlar danışırdılar ki, Zərifə xanım övlad-
larına fanatik məhəbbətli bir Ana idi. İşdə 
müxtəlif otaqlardakı telefonlardan (çox 
nəzərə çarpmasın deyə) dəfələrlə zəng 
edib evdə qoyub gəldiyi ciyərparalarını 
soruşardı. Və bu telefon danışıqlarından 
yalnız birini dinləyən adam heç vaxt onu 
unutmaz, bir ananın övladlarına olan 
məhəbbətinin ifadəsini ömrü boyu özüylə 
gəzdirərdi...

Onun həyat yoldaşı – o zamanlar 
Azərbaycan KP MK-nın birinci katibi 
 Heydər Əlirza oğlu Əliyevə olan müna-
sibətindən bir anın şahidi olmuşdum  
Ləzifə xanımgildə balaca nəvəsi Eminin 
ad günündə (anam İldız xanımla mən də 
orada idim) dünənki televiziya ilə verilən 
iclasda Heydər Əlirza oğlunun böyük 
çıxışından söhbət düşəndə Zərifə xanı-
mın gözlərini, üzünün ifadəsini heç za-
man unutmaram. Bircə onu dedi ki, mən 
nəfəsimi dərmədən bütün çıxışı dinlədim, 
heyran olmuşdum. 

Zərifə xanım yeri gələndə çox incə 
yumorla danışardı. Gülarə xanım da 
(Zərifə xanımın bacısı) doğmaları, çox 
yaxınları ilə şux zarafatlar edərdi. O məc-
lisdə Ləzifə xanım bir balaca soyuqlamış-
dı, Gülarə xanım bunu görcək gülə-gülə 
dedi ki, Ləzi bacı ( o, Ləzifə xanımı meh-
ribancasına belə çağırardı) eybi yoxdu, 
keçib gedəcək, təki xəstələnək, ancaq 
ölməyək. Zərifə xanımın zərif, olduqca 
yerində olan yumorundan Zəhra xanım, 
Ləzifə xanım, kafedramızın onunla həm-
yaş olan dosentləri Səkinə xanım, Rəfiqə 
xanım saatlarla gözəl xatirələr danışar-
dılar. Səkinə xanım və Rəfiqə xanım indi 
də danışırlar. İncə, zərif, yerinə düşən yu-
mor, yüksək zövq sahiblərinə, geniş dün-
yagörüşünə əslzadələrə məxsus əlamət-
dir və çox təəssüf ki, bu, dünyada bütün 
yaranmışlara nəsib olan xoşbəxtlik deyil. 
Bu səadət Zərifə xanımın saysız bəzək-
lərindən, tale vergilərindən biri idi. 

Allah-təala onu valideynlərindən də 
yarıtmışdı. Dünyanın ən dəyərli kişilə-
rindən biri, xeyirxahlarından biri, alim-
lərindən biri, siyasi xadimlərindən biri, 
ləyaqət sahiblərindən, seçilmişlərindən, 
tanınmışlarından biri, varlığıyla Azər-
baycanın tarixi bir mərhələsi olan Əziz 
Əliyevin ailəsində dünyaya gəlmişdi 
Zərifə xanım. Anası Leyli xanım xanım-
lar xanımı, ağlı-zəkası bir dünyanı idarə 
edəcək bir güc, nur sahibi idi. Leyli xa-
nımın da söhbətləri heç vaxt unudulma-
yacaq gözəllikdə idi. O söhbətlərdən bir 
epizodu xatırladım. Leyli xanım danışır-
dı ki, həyat yoldaşı Əziz müəllim uzun 
müddət Vətəndən uzaqda işləyirmiş. O 
vaxt uşaqların böyüyü Ləzifənin (Leyli 
xanımın dilindən deyirəm) əlindən tutub 
Mircəfərin (Mircəfər Bağırov) qəbuluna 
getdim, xahiş elədim ki, Əzizi (Əziz Əli-
yev) Azərbaycana qaytarsın, nə iş verir, 
versin, lap adi iş olsun. O da qayıtdı ki  
Leyli xanım, Əziz Azərbaycana gəlsə o 
heç bir işdə işləyə bilməz, ona layiq olan 
yer ancaq mənim yerimdir, onu da mən 
tutmuşam. Bunu deyib bir xeyli susdu. 
Mən də gözləmədiyim cavabdan sonra 

heç bilmədim nə deyəm, sağollaşıb gəl-
dim evimizə. 

Zərifə xanımın böyük qardaşı, profes-
sor Tamerlan Əziz oğlu Əliyev Tibb Uni-
versitetində terapiya kafedrasının müdiri 
idi. Ürəyimdə bir kitablıq söz, məhəbbət 
var onun ünvanına. İnşallah, ömür vəfa 
eləsə yazacağam. Ancaq bircə onu de-
yim ki, bu yaşıma qədər doğmalarım, 
dostlarım, müəllimlərim qarışıq lap yaxın-
dan tanıdığım əzizlərimin bir siyahısı var 
ürəyimdə. Mən Allahımı heç vaxt unutma-
ram, ancaq o adamların Tanrı dərgahın-
dakı hörmətlərinə güvənib dara düşəndə 
yalnız ürəyimdə pıçıltıyla Allahdan sonra 
onları köməyimə çağırıram. O kiçik siya-
hıda Hüseyn babam var. Onlardan biri də 
Tamerlan müəllimdir. Böyük, çox böyük 
ləyaqət sahibi, nur daşıyıcısı, professor 
Tamerlan Əziz oğlu Əliyev  Mənim üçün 
həmişə canlı olan müqəddəs insan  

Bu böyük ailənin, nəsil-şəcərənin 
Zərifə xanımla bağlı hər bir üzvü Dilbər 
xanım, akademik Cəmil Əliyev haqqında 
saatlarla danışmaq imkanım var. Ancaq 
bu xatirə yazının qəbul olunmuş reqla-
mentinə uyğunlaşmalıyam. 

Bir ailənin iki üzvü – olduqca böyük 
şəxsiyyətlərdən dünyaya gələn övladla-
rın genetik varisliyi valideynlərin və öv-
ladların böyük xoşbəxtliyidir. 

Sevil xanımın qeyri-adi çoxşaxəli is-
tedadının, savadının, təvazökarlığının, 
mədəniyyətinin bu səviyyədə olmasında 
atasının və Zərifə xanımın müstəsna rolu 
olmuşdur. Uzun illər bundan əvvəl Zərifə 
xanımla anamın arasında olan bir söh-
bəti heç cürə unuda bilmirəm. O söhbət 
Ləzifə xanımgilin evində Ləzifə xanım, 
qızı Svetlana xanım və Gülarə xanımın 
yanında olmuşdu. Zərifə xanım deyirdi ki, 
Sevil (o vaxtlar Sevilin 16-17 yaşı olardı) 
bir tikə çörəyi (arasında pendir) qalanda 
belə atmır, tullamır, büküb qoyur ki, son-
ra yeyərəm. Atası ölkənin birinci yox, lap 
yüzüncü adamı olan qız ya oğlan uşağın-
dan bu cür nümunə, hətta deyərdim ki, 
müqəddəs davranış nadir hadisə idi, lap 
elə indinin özündə də heyrət və qibtə do-
ğurardı...

Zərifə xanım alim idi. Adı böyük hərf-
lərlə yazılan alim. Zamanı qabaqlayan. 
Onun bir neçə istiqamətdə apardığı iş-
lər illər keçəndən sonra daha da aktu-
allaşır, gərəkli olur, qiyməti daha da ar-
tır. Məsələn, gözün peşə xəstəlikləri ilə 
əlaqədar Sovet İttifaqında yaradılan ilk 
sanballı elmi laboratoriya. Onun rəhbər-
lik etdiyi, böyük ideyaları reallaşdıran bu 
kollektivin gördüyü işlərin elmi nəticələri 
bütün dünyada qəbul olunurdu. Əslində, 
akademik Zərifə xanım Əliyeva dünya-
da bu elmi istiqamətin pioneridir. Heç 
də təsadüfi deyil ki, o, SSRİ Tibb Elmləri 
Akademiyasının yüksək Averbax Müka-
fatına layiq görülmüşdü. Akademik Zərifə 
xanım Əliyevanın məşğul olduğu elmi is-
tiqamətlərdən biri də iridodiaqnostikaya 
həsr olunan ilk elmi monoqrafiyanın apa-
rıcı müəlliflərindən olması idi. 

Zərifə xanım bu günü uzun illər əvvəl 
görüb, tibbi deontologiyaya aid qiymətli 
elmi-fəlsəfi əsərlər yazıb mərkəzi mətbu-
atda çap elətdirmişdi. 

O, Moskvada nəşr olunan o zamankı 
SSRİ-nin ən nüfuzlu oftalmoloji elmi dər-
gisi olan “Vestnik oftalmologii” jurnalının 
redaksiya heyyətinin üzvü idi. O jurnalın 
baş redaktoru Ümumittifaq Göz Xəstə-
likləri İnstitutunun direktoru, akademik 
M.M.Krasnov idi. Həmin illərdə mən bu 
elm ocağında aspiranturada, sonra isə 
doktoranturada təhsil alırdım. Zərifə xa-
nımla vaxtaşırı həmin elmi mərkəzdə, 
müxtəlif elmi toplantılarda, ya da jurnalın 
redaksiya heyətinin yığıncaqlarına gələn-
də görüşərdik. Bu qısa görüşlərdə, o, 
həmişə çox səmimi olardı, qayğılarımla 
maraqlanırdı. 

Bir dəfə mənə dedi ki, Heydər Əli-
yeviç də sənin boyartımını izləyir, uğur-
ların haqqında bizim evimizdə söhbətlər 
olur. Mən bir az utanaraq ona və Heydər 
Əlirza oğluna təşəkkür etdim. Bir müd-
dət sonra Ümumittifaq Göz Xəstəlikləri 
İnstitutunun təqdimatı ilə elm sahəsin-

də Ümumittifaq Lenin Komsomolu Mü-
kafatına layiq görüləndə Heydər Əlirza 
oğlu məni Moskvadan Bakıya telefonla 
şəxsən təbrik elədi. 

Heydər Əlirza oğlu sonralar illər 
keçəndən sonra mənfur Qorbaçovun 
həsədinə tuş gəlib Bakıya dönəndən 
sonra, (yerli hakimiyyətlə də müxalif 
mövqedə olanda) yazıçıların Filarmoni-
yada keçirilən qurultayında təsadüfən 
mənə yaxın oturacaqda əyləşdi. Xəlil 
Rza ilə birgə idilər. Görüşdük. Fasilədə 
həmin İdrak ətri (esselər) 77 zəngə görə 
bir daha təşəkkür etdim. Və bir də dedim 
ki, Siz Moskvadan məni təbrik etdiniz, 
ancaq burada Kamran Bağırov heç elə 
bil ki, yoxuymuş. Gülümsündü  “Fikir ver-
mə, hamı bir olmaz ki”, – dedi. 

Akademik Zərifə xanım Əliyevanın 
elmi-pedaqoji, ictimai fəaliyyəti haqqın-
da yazılanlardan fərqli qısaca öz mü-
şahidələrimi qələmə aldım. O, bir övlad 
kimi, bir evin, bir kişinin xanımı kimi, bir 
ana kimi, alim, müəllim, vətəndaş kimi, 
həmişə ucalardan ucadaydı. Elmi konf-
ranslardan sonrakı toplantılarda, ya bay-
ramlarda, ad günlərində əksər hallarda 
unudulmaz Gülarə xanım da iştirak edər-
di, həmişə birinci mahnı sifarişi “Anamın 
anasısan, Azərbaycan” olardı. “Ana” və 
“Azərbaycan” sözlərini heç kim onun kimi 
tələffüz elə bilməzdi. 

44 günlük müharibəmizin cahanşü-
mül Qələbə ilə şərəflənən günlərində 
onun da ruhu şad oldu

Akademik Zərifə xanım Əliyeva pre-
zident xanımı, prezidentin Anasıdır. Bu, 
onun taleyi idi. Böyük, olduqca böyük 
həssaslıqla duymaq, görmək, heyran ol-
maq, zəhməti sevmək, insanları, Vətəni 
sevmək onun tükənməz istedadı idi. 

Böyük sevgidən yaranıb, böyük 
məhəbbətlə insanları, Vətəni sevənlər 
əbədi yaşayanlardır... 

a a QƏLB , 
A n n ftalm l i a 

afe ras n n m iri, r fess r

ZƏRİFƏ ƏLİYEVA – 100

Əsl vətəndaş, xeyirxah 
insan, görkəmli alim
 “Tanınmış oftalmoloq, akademik Zərifə xanım Əliyeva ölkəmizdə bu sahədə 

elmi kadrların formalaşması istiqamətində böyük işlər görüb, elmin özünə çox 
yeniliklər gətirib. Hər bir ölkənin inkişafı elmin inkişafından asılıdır”. Bu fikirləri 
Azərbaycan Tibb Universitetinin elmi işlər üzrə prorektoru Rauf Bəylərov akademik 
Zərifə Əliyevanın 100 illiyinə həsr olunmuş konfransda çıxışı zamanı bildirib.

Əczaçılıq fakültəsi üzrə TEC-in rəh-
bəri, dosent Nərgiz Məmmədova bildirib 
ki, Azərbaycan oftalmologiyasını dünya 
səviyyəsində tanıdan akademik Zərifə 
Əliyeva təbabətdə öz dəst-xətti ilə seçil-
mişdir. O, həm də əsl vətəndaş, xeyirxah 
insan kimi yaddaşlara həkk olunmuşdur. 

Tələbələrin konfransa hazırlıq prose-
sini əks etdirən videoçarxın nümayişin-
dən sonra Milli Oftalmologiya Mərkəzinin 
elmi təşkilatı, tədris və metodik bölmə-
sinin müdiri Yazgül Abdıyeva akademik 
Zərifə Əliyevanın Azərbaycanda oftal-
mologiya elminin inkişafındakı müstəsna 
xidmətlərindən danışıb. Qeyd edib ki, Zə-
rifə xanım Azərbaycanda geniş yayılmış 
traxomanın müalicəsi, peşə fəaliyyəti ilə 
bağlı göz xəstəliklərinin öyrənilməsi, pro-
filaktikası və müalicəsi, habelə oftalmo-
logiyanın müasir problemlərinə dair bir 
çox tədqiqatların müəllifidir.  

Əczaçılıq fakültəsinin dekanı, dosent 
Fərəh Mədətli akademik Zərifə Əliyeva-
nın məşhur həkim olması ilə yanaşı, həm 
də qayğıkeş insan kimi yaddaşlarda qal-
dığını qeyd edib  “Zərifə xanım həyatda 
iz qoyub getməyi bacaran insanlardan-

dır. Zərifə xanım valideynlərinə layiqli 
bir övlad, sədaqətli ömür-gün yoldaşı və 
qayğıkeş ana idi. TEC konfransının belə 
bir şəxsiyyətin 100 illiyinə həsr edilməsi 
bizim üçün böyük bayramdır”.

ATU-nun TEC rəhbəri, dosent Müşfiq 
Həsənov da böyük ziyalı alim, oftalmoloq 
Zərifə xanım Əliyevanın 100 illiyinə həsr 
olunduğu üçün bu tədbirin önəminin bö-
yüklüyünü qeyd edib. Deyib ki, məşhur 
alim, tanınmış həkim və istedadlı insan 
Zərifə Əliyevanın apardığı tədqiqatlar, 
qazandığı nailiyyətlər, fundamental əsər-
ləri Azərbaycanda təkcə oftalmologiya 
yox, ümumiyyətlə tibb elminin parlaq sə-
hifələrini təşkil edir. 

Konfransa 71 tələbə 46 elmi iş təq-
dim edib. “AzerMed” QSC-nin dəstəyi ilə 
keçirilən tədbirdə 15 elmi iş mükafatlan-
dırılıb. “Ən yaxşı poster”, “Ən yaxşı eks-
perimental iş”, “Ən yaxşı referativ iş” kimi 
nominasiyalar üzrə qalib olan tələbələrə 
diplom və xüsusi hədiyyələrlə yanaşı, pul 
mükafatları da təqdim edilib. 

ərifə S OVA,  
“Xalq qəzeti”

Azərbaycandan Ukraynaya 
yeni humanitar yardım

Akademik Zərifə Əliyeva adına məktəbə generator göndərilib
Azərbaycan dövləti İrpen 

şəhərində görkəmli elm xadimi, 
oftalmoloq-alim Zərifə Əliyeva 
adına 12 nömrəli tam orta 
məktəbə daha bir töhfə verib.

Elektrik enerjisi probleminin həl-
li məqsədilə Azərbaycan Prezidenti 
İlham Əliyevin göstərişi ilə “SOCAR 
Energy Ukraine” şirkəti orta məktəbi 
generatorla təmin edib. Məktəbin direk-
toru Valentina Antonenko orta məktəbə 
daim dəstək göstərən Azərbaycan döv-
lətinə, xüsusilə Prezident İlham Əliyevə 
təşəkkürünü bildirib  “Həmişə olduğu 
kimi, müharibə zamanı da Azərbaycan 
dövlətindən səmimi dostluq münasibəti 
görməkdəyik”.

Qeyd edək ki, bundan öncə Prezi-
dent İlham Əliyevin göstərişi ilə “SOCAR 
Energy Ukraine” şirkəti Rusiy–Ukrayna 
müharibəsi zamanı İrpen şəhərində ciddi 
ziyan dəyən orta məktəbin təmirini üzə-
rinə götürərək, müvafiq işləri yeni tədris 
ilinə kimi başa çatdırıb. 

“Xalq qəzeti”

“Heydər Əliyev və  
şanlı Zəfər tariximiz”

Respublika Baş r kur rlu u 2023-cü il Heydər Əliyev Ili  
ilə ba lı   silsilə tədbirlərin n vbəti k n ransını aqatalada təşkil 
edib. Heydər Əliyev və şanlı ə ər tariximiz  m vzusunda 
k n ransın iştirak ıları əvvəlcə Heydər Əliyev mərkəzində ulu 

ndərin həyat və əaliyyətini və zən in d vlət ilik irsini əks 
etdirən materiallarla tanış lublar.

Konfransda Baş Prokurorluğun idarə 
rəisi Erkin Əlixanov Prezident, Ali Baş 
Komandan İlham Əliyevin rəhbərliyi ilə 
Vətən müharibəsində əldə olunmuş Zəfə-
rin qazanılmasında ulu öndərin yaratdığı 
tarixi əsaslardan söz açıb, bu Qələbənin 
Heydər Əliyevin müstəqil dövlətçilik ide-
allarının böyük təntənəsi olduğunu qeyd 
edib. Müstəqil dövlətimizin banisinin 
rəhbərliyi ilə aparılmış hüquqi islahatlar 
barədə danışan natiq daha sonra Pre-
zident İlham Əliyevin bu siyasəti uğurla 
davam etdirdiyini  vurğulayıb.

Zaqatala Rayon İcra Hakimiyyətinin 
başçısı Mübariz Əhmədzadə tədbirin 
Zaqatala şəhərində təşkilindən məm-
nunluğunu ifadə edib. Rayon prokuroru 
Rasim Musayev, Baş Prokurorluğun mət-
buat xidmətinin böyük prokuroru Kənan 

Zeynalov, Müdafiə Nazirliyinin mətbu-
at xidmətinin rəisi Anar Eyvazov, Yeni 
Azərbaycan Partiyasının rayon təşkilatı-
nın sədri Habil Qurbanov və digər çıxış 
edənlər böyük siyasətçi və nadir dövlət 
xadimi  Heydər Əliyevin xilaskarlıq missi-
yası və zəngin dövlətçilik irsi mövzuların-
da çıxış ediblər. 

Konfrans çərçivəsində media qu-
rumları və qeyri-hökumət təşkilatları-
nın nümayəndələri üçün təşkil edilmiş 
press-turun iştirakçıları Zaqatala Rayon 
Prokurorluğunun binasında əməkdaşlar 
üçün yaradılmış iş şəraiti ilə tanış olublar, 
qarşılıqlı əlaqə mövzusunda işgüzar mü-
zakirə aparıblar. 

lqar ƏSƏ OV, 
“Xalq qəzeti”nin l ə m iri

